
um upphitun húsa.

Flm.: Benedikt Gröndal.

Alþingi ályktar að fela rikisstjórninni að láta fram fara sérfræðilega athugun
á leiðum til að gera upphitun húsa ódýrari utan núverandi hitaveitusvæða til að
jafna hitunarkostnað landsmanna. Niðurstöður athugunarinnar skulu lagðar fyrir
næsta reglulegt Alþingi.

Greinargerð.

Fregnir frá Teheran herma, að vænta megi aUmikiIlar hækkunar á olíuverði.
Mun sú hækkun án efa ná til þeirrar olíu, sem Íslendingar kaupa, áður en langt
líður.

Þessi tíðindi mættu verða Íslendingum tilefni til að íhuga, hversu háð þjóðin
er innfluttum olíum og benzíni. Ef flutningur á þessu eldsneyti til landsins stöðvaðist
nokkrar vikur, mundi samgöngukerfi þj óðarinnar lamast, útgerð og margvíslegur
annar atvinnurekstur falla niður, en þúsundir heimila og annarra bygginga yrðu
án upphitunar,

Nokkur hluti þjóðarinnar býr við upphitun með jarðhita og nýtur allmiklu
betri kjara á því sviði en hinir, sem verða að nota aðflutta olíu. Vegna gengisbreyt-
inga, ófriðar í austurlöndum nær og annarra aðstæðna :1 olíumarkaði hefur hitunar-
kostnaður þessa fólks hér uppi á Íslandi hækkað mjög mikið og er orðinn einn
þyngsti útgjaldaliður hjá mörgum fjölskyldum.

Með tillögu þessari er farið fram á, að gerð sé heildarathugun á þessum málum
i þeim tilgangi að finna leiðir til að lækka hitunarkostnað þessa fólks, jafna þar
með aðstöðu landsmanna og draga úr gjaldeyriskostnaði vegna innflutnings elds-
neytis. Hefur allmikið verið um þessi mál fjallað, og eru ýmsar álitsgerðir þegar til.
Kemur helzt til greina að stórauka notkun heita vatnsins og athuga, hvort unnt er
að flytja það meiri vegalengdir en hingað til hefur verið gert, en að öðrum kosti
að nota raforku frá stórum orkuverum til upphitunar.

Þetta mál hefur mikla þjóðhagslega þýðingu. Það snertir misrétti, sem lands-
menn búa við, og afkomu þúsunda af heimilum.


